
GOUVÈNÈ CUOMO ANONSE TOU LÈ SÈT WOUT KI SOU PON TAPPAN ZEE 

BRIDGE LAN YO OUVRI AVAN JOU KI TE PLANIFYE POU SA ASWIT A 
EFONDMAN GRI AN 

 
Tout Wout yo Pral Retounen Ouvri pou Trafik Apati 5:30PM Jodi a 

 
Gouvènè Andrew M. Cuomo te anonse jodi a ke tou lè sèt wout ki sou pon Tappan Zee 
Bridge lan pral ouvè pou trafik, kèk jou sèlman apre yon efondman gri ki te bloke tout 
wout ki prale nan nò e ki prale nan sid sou pon an. Ak òdonans Gouvènè Cuomo, nan 
objektif pou ka minimize enpak yo sou otomobilis yo pandan peryòd ki gen anpil trafik 
yo, reparasyon akselere te reyalize san pèdi tan ak reparasyon chose yo ki te reyalize 
pandan nwit yo soti nan Jedi pou rive Samdi. 
 
“Tappan Zee Bridge se yon pati vital nan rezo transpò leta ak rejyon nou an, epi ekip yo 
te travay san pèdi tan pou te ka repare domaj yo ki te koze akòz efondman gri an nan 
Madi,” se sa Gouvènè Cuomo te deklare. “Dè santèn de milye vwayajè depann de 
pon an chak jou, donk priyorite nou se te pou nou akselere reparasyon yo epi 
rekòmanse fonksyone a plèn capasite. Mwen rekonesan anvè tout gason ak fi ki te 
travay san fatig pandan tout semèn lan pou ka fin fè travay la.” 
 
Gri sa ki te efondre an, yon Gri Manitowac Modèl MLC 300 oubyen yon gri trelye baraj 
ranpan, te itilize pou pote materyo nan baz rivyè nan Rivyè Hudson lan pou 
konstwiksyon nouvo pon Tappan Zee Bridge lan. Gri a te efondre jou Madi 19 Jiyè a, bò 
anviwon midi epi li pat frape okenn machin sou pon Tappan Zee Bridge lan. Repons 
rapid plizyè ajans yo, sa enkli tou Lapolis Leta ak Otorite Thruway, te pèmèt enspektè 
pon ki ekspè yo konfime sekirite estriktirèl pon an, kèlke lè apre efondman an. 
 
Bill Finch, ki se Direktè Ekzekitif Otorite Aktif nan Thruway, te deklare: “Kòm yon 
rezilta angajman Gouvènè Cuomo anvè otomobilis yo ki ap itilize sistèm nou an chak 
jou, nou te rive kapab retounen ouvri tout wout yo sou pon Tappan Zee Bridge nan 
mwens ke yon semèn apre efondman gri an. Bay vwayajè yo yon otowout ki sekirize, 
fyab, sa rete pi gwo priyorite Otorite Thruway yo, epi mwen aplodi ekip devwe Thruway 
ak TZC yo ki te travay san pèdi tan pou repare domaj yo epi asire ke pon an te an 
sekirite pou dizèn milye otomobilis yo ki ap travèse’l chak jou.” 
 
Tappan Zee Bridge se yon pati kritik nan transpò a ke plis pase 140,000 otomobilis 
itilize chak jou, epi reparasyon rapid sa te asire ke vwayaj yo pa’t entèwonpi pandan plis 
tan ki te nesesè. Konfigirasyon tipik wout lan pral gen kounya kat wout ki ouvri nan 



direksyon ki gen anpil trafik yo, ak twa wout ki ouvri nan direksyon ki pa gen anpil trafik 
yo. Nou ankouraje otomobolis yo pou yo toujou kenbe zye yo sou wout lan epi evite vire 
tèt yo pou gade bagay ki pa enpòtan.  
 
Ankèt sou koz efondman gri an ap kontinye. 

